
rājōvāca
vrataṃ puṃsavanaṃ brahman bhavatā yadudīritam Á
tasya vēditumicchāmi yēna viṣṇuḥ prasīdati Á Á 1 Á Á

śrīśuka uvāca
śuklē mārgaśirē pakṣē yōṣidbharturanujñayā Á
ārabhēta vratamidaṃ sārvakāmikamāditaḥ Á Á 2 Á Á

niśamya marutāṃ janma brāhmaṇānanumantrya ca Á
snātvā śukladatī śuklē vasītālaṅkṛtāmbarē Á
pūjayētprātarāśātprāgbhagavantaṃ śriyā saha Á Á 3 Á Á

alaṃ tē nirapēkṣāya pūrṇakāma namō’stu tē Á
mahāvibhūtipatayē namaḥ sakalasiddhayē Á Á 4 Á Á

yathā tvaṃ kṛpayā bhūtyā tējasā mahinaujasā Á
juṣṭa īśa guṇaiḥ sarvaistatō’si bhagavān prabhuḥ Á Á 5 Á Á

viṣṇupatni mahāmāyē mahāpuruṣalakṣaṇē Á
prīyēthā mē mahābhāgē lōkamātarnamō’stu tē Á Á 6 Á Á

ōṃ namō bhagavatē mahāpuruṣāya mahānubhāvāya
mahāvibhūtipatayē saha mahāvibhūtibhirbalimupaharāṇīti Á
anēnāharaharmantrēṇa viṣṇōrāvāhanā -
rghyapādyōpasparśanasnānavāsa upavītavibhūṣaṇa -
gandhapuṣpadhūpadīpōpahārādyupacārāṃśca
samāhita upāharēt Á Á 7 Á Á

haviḥśēṣaṃ tu juhuyādanalē dvādaśāhutīḥ Á
ōṃ namō bhagavatē mahāpuruṣāya mahāvibhūtipatayē
svāhēti Á Á 8 Á Á

śriyaṃ viṣṇuṃ ca varadāvāśiṣāṃ prabhavāvubhau Á
bhaktyā sampūjayēnnityaṃ yadīcchētsarvasampadaḥ Á Á 9 Á Á

praṇamēddaṇḍavadbhūmau bhaktiprahvēṇa cētasā Á
daśavāraṃ japēnmantraṃ tataḥ stōtramudīrayēt Á Á 10 Á Á

yuvāṃ tu viśvasya vibhū jagataḥ kāraṇaṃ param Á
iyaṃ hi prakṛtiḥ sūkṣmā māyāśaktirduratyayā Á Á 11 Á Á

tasyā adhīśvaraḥ sākṣāttvamēva puruṣaḥ paraḥ Á
tvaṃ sarvayajña ijyēyaṃ kriyēyaṃ phalabhugbhavān Á Á 12 Á Á

guṇavyaktiriyaṃ dēvī vyañjakō guṇabhugbhavān Á
tvaṃ hi sarvaśarīryātmā śrīḥ śarīrēndriyāśayā Á
nāmarūpē bhagavatī pratyayastvamapāśrayaḥ Á Á 13 Á Á

yathā yuvāṃ trilōkasya varadau paramēṣṭhinau Á
tathā ma uttamaślōka santu satyā mahāśiṣaḥ Á Á 14 Á Á

ityabhiṣṭūya varadaṃ śrīnivāsaṃ śriyā saha Á
tanniḥsāryōpaharaṇaṃ dattvā’’camanamarcayēt Á Á 15 Á Á

tataḥ stuvīta stōtrēṇa bhaktiprahvēṇa cētasā Á
yajñōcchiṣṭamavaghrāya punarabhyarcayēddharim Á Á 16 Á Á

patiṃ ca parayā bhaktyā mahāpuruṣacētasā Á
priyaistaistairupanamēt prēmaśīlaḥ svayaṃ patiḥ Á
bibhṛyāt sarvakarmāṇi patnyā uccāvacāni ca Á Á 17 Á Á

kṛtamēkatarēṇāpi dampatyōrubhayōrapi Á
patnyāṃ kuryādanarhāyāṃ patirētat samāhitaḥ Á Á 18 Á Á

viṣṇōrvratamidaṃ bibhranna vihanyāt kathañcana Á
viprān striyō vīravatīḥ sraggandhabalimaṇḍanaiḥ Á
arcēdaharaharbhaktyā dēvaṃ niyamamāsthitaḥ Á Á 19 Á Á

udvāsya dēvaṃ svē dhāmni tannivēditamagrataḥ Á
adyādātmaviśuddhyarthaṃ sarvakāmarddhayē tathā Á Á 20 Á Á

ētēna pūjāvidhinā māsān dvādaśa hāyanam Á
nītvāthōpacarētsādhvī kārtikē caramē’hani Á Á 21 Á Á

śvōbhūtē’pa upaspṛśya kṛṣṇamabhyarcya pūrvavat Á
payaḥśṛtēna juhuyāccaruṇā saha sarpiṣā Á
pākayajñavidhānēna dvādaśaivāhutīḥ patiḥ Á Á 22 Á Á

āśiṣaḥ śirasā’’dāya dvijaiḥ prītaiḥ samīritāḥ Á
praṇamya śirasā bhaktyā bhuñjīta tadanujñayā Á Á 23 Á Á

ācāryamagrataḥ kṛtvā vāgyataḥ saha bandhubhiḥ Á
dadyātpatnyai carōḥ śēṣaṃ suprajastvaṃ susaubhagam Á Á 24 Á Á

ētaccaritvā vidhivadvrataṃ vibhō -
rabhīpsitārthaṃ labhatē pumāniha Á

strī tvētadāsthāya labhēta saubhagaṃ
śriyaṃ prajāṃ jīvapatiṃ yaśō gṛham Á Á 25 Á Á

kanyā ca vindēta samagralakṣaṇaṃ
varaṃ tvavīrā hatakilbiṣā gatim Á

mṛtaprajā jīvasutā dhanēśvarī
sudurbhagā subhagā rūpamagryam Á Á 26 Á Á

vindēd virūpā virujā vimucyatē
ya āmayāvīndriyakalpadēham Á

ētatpaṭhannabhyudayē ca karma -
ṇyanantatṛptiḥ pitṛdēvatānām Á Á 27 Á Á

tuṣṭāḥ prayacchanti samastakāmān
hōmāvasānē hutabhuk śrīrhariśca Á

rājan mahanmarutāṃ janma puṇyaṃ
ditērvrataṃ cābhihitaṃ mahattē Á Á 28 Á Á

Á Á iti śrīmadbhāgavatē mahāpurāṇē vaiyāsikyāmaṣṭādaśasāhasryāṃ

pāramahaṃsyāṃ saṃhitāyāṃ ṣaṣṭhaskandhē

puṃsavanavratakathanaṃ nāma ēkōnaviṃśō’dhyāyaḥ Á Á

